
11 КЛАСС
1. Пӧртӱс гишӓн рисуйымы лаштыкым махань произведении гӹц нӓлмӹ. Произведенин авторжым келесӹдӓ. (2 балл)
Шӱдӹ тӹжем ял доно лымым ташкымашеш дӓ шотлен пӹтӓрӹдӹмӹ имни сынзалмашеш ош ныр понгыжалты. Жерӓ каяш тӹнгӓльӹ, ик уштыш нӓрӹ ӱрдӹжтӹ, кӱкшикӓштӹ, кого сола пӓлдӹрнӓ. Сола шайылны когоок агыл тышкер каеш. Тӹшкержӹ тишкӹлӓ какляргаат, пел корнышты ямеш: тӓ пӹтӓ, тӓ лапаташкы вален кеӓ, валгат шодеӓт, раскыдын ак кай. Солашкы ти монгыр гӹц ик корны пыра, корны тӹрыштӹ олым вуян пӹркем пандывлӓ шалгат: тидӹ – корным ямдымаш гӹц маяк. Сола нимахань вырсы уке годшы ганьок тыр.
2. Лыдыш лаштыквлӓ семӹнь аторвлӓм тӱр пӓлемдӹдӓ. (3 балл)
А) Эх, мырына! Цишти кердшы ылат,                                          Шабдар Осып

Кандет сусум, кандет ойхымат.

Лиалт колта – имлаок пышкылат,

Вес вереман мамык гань ылат...

Б) Ах, мӓгӹрен ӹдӹр, кердмӹн мӓгырен ӹдыр, кӓпеш шошы.

Мадмаш гӹцӹн тӹдӹм мыскылен колтенӹт пишок:                        Н. Ильяков
Махань тидӹ ӹдыр йӓ – кӓршӹмӓт шактен ак мышты,

Парняжы ши кӹлеш пижедӹлеш веле седок.                     
В) Шим ӱпшӹ пор гань ош лепкӓшкӹ кечӓлтӹн,                   Валентин Колумб
     Сӹнзӓжы книгӓштӹ страницӹм пыргедеш.

     А шанымашвлӓ вуй йӹр пӹтӹрнӓлтӹт,

     Перожы тетрадь листӹ мычкы пӹсемеш.

3. Ти шая сӓрӓлтӹшвлӓ махань произведени гӹц нӓлмӹ? Авторжымат пӓлемдӹдӓ. (6 балл)
а) «Ӓвӓ шӱм – тетя тервен, тӹдӹ нигынамат алтален ак керд».

б) «Пиры витӓштӹ шарыклан ӹлӹмаш агыл»

в) «Пуйырымы киндӹ-санзал пӱм пыдыртен пыра»

4. Анжыктымы геройвла махань произведении гӹц ылыт? Произведенин авторжы дон жанржым пӓлемдӹдӓ. (9 балл)
а) Эдик, Мигыта, Варвара Ивановна;

б) Шадт Булат, Пет Першут, Йыван Кырля;

в) Лизук, Оксина, Элексей.

5. Валентин Колумбын «Яран кугуза гишӓн легендыштыжы» Яран кугуза махань музыкальный инструмент доно шакта? (2 балл)
6. Махань писательвлӓн икань лӹман, но разный жанран произведенивлӓштӹм пӓледӓ? Произведенин лӹмжӹм, жанржым дӓ писательвлӓн лӹмӹштӹм пӓлемдӹдӓ. (5 балл)
7. Поэмылан определеним пуда, пример доно пӓлемдӹдӓ. (4 балл)
8. «Алдиар» оперылан либреттӹм кӱ сирен? (2 балл)
9. Г. Алексеев махань произведеништӹжӹ омын картиным кычылтеш? (2 балл)
10. Кӹзытшӹ жепӹштӹ сирӹшӹ ик прозаиклӓн ӓкӹм пуэн сирӹдӓ. (10 балл)
